
Genésaret. Die siekes in die herberg van Ebahl

1 54 By ons aankoms in die huis van Ebahl,

kom die knegte en dienaars van die huis ons
tegemoet en sé dat daar in die herberg ongeveer
honderd siekes aangekom het en na die Meester en
Verlosser JaHshua van Nasaret gevra het.

[2] Ek sé aan die knegte: "Gaan en sé aan hulle dat
hulle nou sonder om met die sabbat rekening te hou
rustig en opgewek huis toe kan gaan, want hul
geloof in die krag van My Woord het hulle gehelp!"

[3] Met di¢é berig gaan die knegte na die siekes in die
herberg en was baie verbaas dat hulle geen siekes
meer kon vind nie. Want almal wat siek was, het in
één en dieselfde oomblik gesond geword, sowel
Judeérs as heidene. Toe die knegte na hulle toe
gaan, hoor hulle niks anders as lofgesange oor die
nuwe liggaamlike gesondheid nie en dat die
geneesde mense My wou sien!

[4] Maar die knegte sé: "Ons is nie bevoeg om dit
toe te staan nie; maar ons sal 'n bode stuur. As Hy
dit goedvind, kan julle Hom sien en praat; staan Hy
dit egter nie toe nie, dan moet julle Sy advies volg
en heel rustig en welgemoed hiervandaan gaan,
want Hy is nie altyd in die stemming om besoek te
ontvang nie, en nog minder om gesprekke te voer." -
Met die verhaal kom 'n kneg na My toe en vra My
mening.

[5] Maar Ek sé: "Ek het julle tog gesé dat hulle almal
rustig en welgemoed huis toe moet gaan, laat dit
dan so wees! Wat hulle soek, het hulle gekry, en vir

iets hoérs het hulle geen gevoel en ook
onvoldoende verstand, laat hulle daarom huis toe
gaan!"

[6] Met hierdie antwoord gaan die bode weer terug
en bring dit aan die geneesde mense oor. Maar
hulle sé: "As mens aan iemand eer en lof wil gee,
moet 'n mens dit nie vooruit vir Hom vra nie! Mens
moet daarheen gaan en Hom na waarheid en
welvoeglikheid lof en dank wat Hom toekom, bring,
dan kan mens met "n goeie gewete vertrek! Laat ons
daarom maar moedig gaan, dan sal Hy ons, omdat
ons met die beste bedoelinge ter wéreld na Hom toe
gaan, nie toegang weier nie!"

[7] Dit gesé, gaan almal nou na die huis waar Ek is.
Hulle klop aan die deur van ons groot eetkamer,
maar niemand sé: 'Kom binne!' nie Hulle klop egter
nogmaals en Ek sé aan Ebahl: "Laat hulle vanweé
hul opdringerige geloof maar binne!" - En Ebanhl
doen dit deur vir hulle te oop te maak en hulle kom
die kamer binne, vir sover daar plek vir hulle was, en
begin My daar luid te prys, en hul dank te betuig.

[8] Maar Ek beveel hulle om te swyg en sé aan
hulle: "Lof uit die mond en dank van die lippe het
geen waarde by Elohim nie, en dus ook nie by My
nie! Wie na My toe wil kom, moet in sy hart na My
toe kom, dan sal Ek hom aansien. Maar 'n
inhoudlose geblér met die mond, sonder dat die hart
iets daarby dink, en nog minder voel, is vir My
dieselfde as wat 'n vrot reuk is vir die neusgate. Wat
julle soek, het julle gekry. lets anders ken julle nie en

julle niksseggende lof geval My nie! Gaan daarom
huis toe en besorg hierdie huis geen oorlas nie!
Behoed julle egter vir die ontug, hoerery, vir
slegte eet en vraatsugtigheid, anders oorkom
binne die kortste tyd nog erger siektes julle as
waaraan julle tot nou toe gely het, en wat julle gepla
het!"

[9] Hierdie woorde tref die geneesde mense in die
hart en hulle vra hulself af hoe Ek dit kon weet dat
hulle hul siekte merendeels aan hul wellustigheid te
danke het. Hulle word bang vir My, omdat hulle
begin het om te dink: 'Hy kan nog meer van ons
handelinge wat nie so baie lofwaardig is nie, aan die
lig bring! Daarom gaan ons maar!' - Daarop verlaat
hulle die kamer en gaan terug na waar hulle
vandaan gekom het.

[10] Dit val die hoofman op en hy vra My: "Hoe is
dit dat hulle nou so skielik verdwyn het? Nouliks
bring U hul sonde ter sprake, of hulle word asof met
geweld by die deur uitgedryfl"

[11] Ek sé: "Dit is nou egte hoerehelde! Hulle bedryf
alle soorte ontug, en egbreuk het by hulle al 'n
heeltemal gewone saak geword. Die vroue is by
hulle vir elkeen, en om 'n maagd te verkrag is by
hulle net 'n tydverdryfl Onder hulle is egter ook
skenders van seuns en dié wat met maagde hul
luste op 'n onnatuurlike, sodomitiese wyse laat
seévier, omdat hulle hulself so wil vrywaar van
kwaai besmettings, maar waardeur hulle nog baie
ander erger siektes opdoen. Daarom het Ek hierdie
mense so hard ontvang en ook weer weggestuur,
want slegs 'n harde woord kan hulle nog enigsins
verbeter."

[12] Die hoofman sé: "Uit watter streek kom hulle
dan?"

[13] Ek sé: "Uit die omgewing van Gedara. Meer na
die weste toe is 'n paar gehuggies en vier dorpe.
Die bewoners is 'n vermenging van Judeérs, Egip-
tenare, Grieke en Romeine. Hulle het weinig - of
eintlik heeltemal geen godsdiens nie, en hul bedryf
bestaan merendeels uit die teel van varke en hulle
dryf handel daarmee in Griekeland en in Europa.
Daar word die vleis van hierdie diere geéet en hul
vet vir die kruie van voedsel gebruik. Deur hulle
bedryf is daar dus al baie vuil mense, maar hul
uiterlike onsuiwerheid sou tog geen sonde gewees
het, as hulle in hul doen en late self nie baie erger
was as al hulle varke nie. Hul gedrag plaas hulle
baie laer as die varke en dit sal moeilik wees om
hulle te verbeter!"

[14] Die hoofman sé: "Nou dit is baie goed dat ek
dit weet. Daardie gemeenskappe staan nog onder
my gesag en ek sal dit sekerlik nie nalaat om 'n
sedemeester oor hierdie mense aan te stel nie. Dié
sal hulle, aan die hand van die opdrag wat hy kry, by
die minste onbehoorlike gedrag gevoelig oor die
vingers tik. Wag maar, julle wellustige lewe sal reeds
mobre so vergal word dat julle nooit meer sin daarin
sal hé om onreine begeertes in julle harte te laat
opkom nie, en om hulle daarna gewetenloos uit te
voer nie!




[15] Meester, ek is weliswaar net 'n mens, maar
deur my lewe waar ek altyd met regeringsake besig
is, het ek sover gekom en het ek soveel ervaring
opgedoen, dat ek nou duidelik kan insien dat dit vir
die gewone man die beste is as hy met 'n ystervuis
regeer word, en so nou en dan ter wille van die
goeie saak die sweep voel. As dit in 'n groot
menslike samelewing nie die geval is nie, bars daar
binne die kortste tyd alles uit die voeé!"

[16] Ek sé: "Ja ja, jy het gelyk - maar slegs in die
gemeenskap wat Ek jou aangewys het. As jy egter
orals dit wat jy voorgestel het, toepas, dan sal jy
meer beskadig as help! Die medisyne moet hom
steeds by die siekte aanpas en nie omgekeerd nie.
Maar, soos wat gesé is, by die genoemde gemeen-
skap sal jou medisyne ten minste die goeie doel hé
om hierdie mense die toegee aan hul wellustigheid
te vergal. Maar die tugroede moet nie met toornige,
maar met liefdevolle hand gebruik word!"

Liefdevuur

1 55 Die hoofman sé: "Meester, dit is vir my

nou heeltemal duidelik, maar tog ken ek uit my lewe
'n besondere geval waar alle liefde niks uitgewerk
het nie. Dit was die volgende: By die talle soldate
wat onder my gestaan het, was 'n jong, reusagtig
sterke llliriér*. Sy swaard het vyftig pond geweeg en
hy het dit tog met 'n gemak gehanteer asof hy 'n
veertjie hanteer. Hierdie beroepsoldaat, wat 'n
pantser en 'n skild gedra het, het in 'n geveg meer
as 'n honderd ander krygers gepresteer. Tydens die
oorlog was hy daarom goed gebruik - maar nie in
vredestyd nie. Dan was hy altyd vol streke, en daar
gaan geen week verby waarin hy nie die een of
ander nuwe, en ergerlike rusie veroorsaak het nie.
Ek het hom steeds met liefde behandel, toon hom so
duidelik moontlik die kwade en skandalige van sy
gerusie en verbied hom die moedswillige onrus-
stook. Hy beloof my dan altyd om hom te verbeter
en bly daarop ook “n paar dae baie kalm en beskeie.
Maar so iets duur nooit langer as tien dae nie, dan
kom die klagtes alweer van alle kante in en ons
moes natuurlik die skade vergoed. Vra 'n mens hom
wat in die wéreld hom daartoe gebring het, dan gee
hy altyd dieselfde antwoord: 'Ek oefen my in die
krygskunde en behalwe die mens is daar niks voor
my veilig nie, en my swaard moet op allerhande
sake uitprobeer word!" [*inwoner van die antieke Illirié, die
huidige Joego-Slawié en Albanié]

[2] Maar die oefeninge van hom noodsaak hom
dikwels om die een of ander kudde osse, stiere,
koeie en kalwers 'n besoek te bring en met €én hou
die koppe af te slaan. Eens het hy 'n kudde van
honderd osse die koppe afgeslag en spog daarna
oor die heldedaad, wat ons duisend sware silwer-
stukke skadevergoeding gekos het! Toe word ek so
woedend op die mens dat ek hom van woede
dadelik in stukke wou skeur.

[3] Ek laat hom toe met swaar kettings aan 'n boom
vasmaak, sy hande en voete nog met ekstra sterke
toue bind en laat hom daarna "n hele uur lank gésel,
sodat hy weinig krag meer oorgehad het. Ver-
volgens laat ek hom so versorg, dat hy in twintig dae

weer heeltemal herstel was. En kyk, daardeur is
hierdie mens, by wie jy voorheen met liefde niks kon
bereik nie, heeltemal verander. Hy het een van die
kalmste en mees beskeie mense geword, en ek het
hom na "n jaar tot onderaanvoerder bevorder. Hy is
my nou nog dankbaar vir die voorbeeldige bestraf-
fing, waarsonder hy nooit onderaanvoerder sou
geword het nie. Maar uit liefde sou ek hom nooit so
'n bestraffing kon gegee het nie, dit kon ek slegs
maar uit toorn doen. Daarom dink ek dat "n regver-
dige toorn vir mense dikwels heilsamer is as te veel
liefde, al is dit nog so suiwer!"

[4] Ek sé: "O ja, maar dit is dan geen toorn in die
eintlike sin van die woord nie, maar slegs "n spesiale
vuur van die liefde in die hart, wat 'n allerheilsame
krag besit. Daarmee werk ook Ek, as dit érens nodig
is. As die liefde nie die vuur sou hé nie, sou die
oneindigheid tot op hede nog heeltemal sonder
wesens gewees het. Alle skepsels het hulle bestaan
maar slegs te danke aan die groot drang van die
Liefde van Elohim.

[5] En daarom was dit wat jou hart as regverdige
straf vir die moedswillige soldaat uitgedeel het, geen
toorn uit 'n daaruit voortvloeiende wraaksug nie,
maar "n spesiale drang van die liefde vir die soldaat,
wat jou, vanweé sy geskiktheid, na aan die hart gelé
het. Want as jy egter vir die mens kwaad geword
het, dan sou jy hom gedood het. Maar die drang van
die liefde tel die nodige slae, en jy het hom slegs so
lank laat gésel soos wat jy gedink het dat hy dit kon
verdra.

[6] In geval van nood kan jy met jou gemeenskap
ook so optree, maar probeer dit eerste met egte
liefde en goeie lesse. Want as die mense tot die
insig kom dat 'n mens hulle slegs vir hul eie beswil
harde wette wil gee, en die onverbiddelike reg
daarby uitoefen, sal hulle geen aanstoot neem nie.
As die harde wette egter maar net voortkom uit 'n
tirannieke willekeur van die maghebber, verbeter dit
niemand nie, en maak ten laaste selfs die engele
van die gemeente tot duiwels, wat daar slegs maar
op uit sal wees om te bedink hoe hulle hulleself kan
wreek op diegene wat hulle steeds eindeloos en
sonder enige aanwysbare rede vir futiliteit kwel -
Verstaan jy dit?"

[7] Die hoofman sé: "Ja, Meester, dit is vir my nou
glashelder, en ek sal vandag nog 'n bode met my
opdrag na die onderaanvoerder wat daar aanwesig
is, laat gaan, en moére het die gemeenskap al iets
om aan te kou. Daarom sal ek my nou vir 'n kort
tydjie na my mense begeef om dit dadelik in orde te
bring."



